
Vrojtimi i zogjve
Pika të shumta vrojtimi për zogjtë janë instaluar përgjatë 
gjithë lagunës. Ato mundësojnë vrojtimin e shumë llojeve 
të rralla shpendësh, shtegtarë dhe vendas.

Aventurë
Pasionantët e ujit mund të bëjnë xhiro me varka në lagunë, 
të vizitojnë ishujt e vegjël, dhe të bëjnë plazh në zona të 
virgjëra të grykëderdhjes së Matit apo Drojës në Adriatik.  
Ndërsa për të apasionuarit e aventurave ofrohen sporte uji 
me kajak në lagunë nga guidat lokale, rafting në rrjedhën 
e lumit Mat, ecje në këmbë dhe me biçikleta në rrugët 
natyrore buzë lagunës dhe plot aventura të tjera.

Eksperienca lokale në fshatrat e Patokut 
Shtëpitë e bukura, oborret e  mbushura me fruta të 
ndryshme, ngastrat e fermave të larmishme dhe të 
punuara me kujdes, tërheqin jo vetëm adhuruesit e fshatit, 
por zgjojnë edhe dëshirën për t’u njohur nga çdo vizitor që 
i pëlqen natyra.  

Trashëgimia Kulturore dhe Gastronomike në Kurbin
Kurbini, vetëm 20 km larg aeroportit të Rinasit, shtrihet si 
një korridor i rëndësishëm turistik mes dy destinacioneve të 
njohura - Krujës, simbol i historisë dhe traditës shqiptare, 
dhe Shëngjinit, një nga pikat kryesore të turizmit detar. Ky 
pozicion gjeografik e bën zonën një pikë ndalese ideale për 
vizitorët që kërkojnë të përjetojnë një kombinim të historisë, 
kulturës dhe gastronomisë.

I njohur si një nga zonat më të spikatura të kulinarisë 
shqiptare, Kurbini tërheq çdo vit vizitorë vendas e të huaj 
që frekuentojnë restorantet dhe agroturizmet për të shijuar 
kuzhinën tradicionale, produktet e freskëta lokale dhe 
mikpritjen e ngrohtë të banorëve.

Kjo pasuri gastronomike është pjesë e trashëgimisë 
kulturore jomateriale të trevës Kurbinase, ku tradita e 
gatimit lidhet ngushtë me historinë, muzikën, këngët, vallet, 
festat dhe ritet e zonës. Kulinaria nuk është thjesht ushqim, 
por një mënyrë për të përjetuar identitetin dhe kulturën 
vendase në tërësinë e saj.

Ndër përvojat më të kërkuara është itinerari i produkteve të 
detit në lagunën e Patokut, i cili ofron peshk dhe prodhime 
të freskëta të zonës bregdetare. Po ashtu, gjithnjë e më 
shumë vizitorë ndjekin “Rrugën e Ullirit” në brendësi të 
territorit, ku kuzhina tradicionale ndërthuret me historinë e 
ullinjve mijëravjeçarë dhe prodhimet autentike të zonës.

Në këtë mënyrë, gastronomia e Kurbinit shfaqet si një 
urë lidhëse mes trashëgimisë kulturore dhe turizmit 
bashkëkohor, duke krijuar një eksperiencë të plotë e 
autentike për çdo vizitor.

Shijo bukuritë natyrore të Lagunës së 
Patokut
Laguna e Patokut shtrihet në zonë të mbrojtur, me 
një sipërfaqe prej rreth 47 km², në territorin “Patok-
Fushëkuqe-Ishëm”  dhe është pjesë e Rezervatit Natyror 
të Menaxhuar “Kune – Vain – Tale - Patok – Fushëkuqe 
– Ishëm”. Shtrihet përgjatë bregdetit të Adriatikut, midis
deltës së Lumit Mat dhe Kepit të Rodonit. Ndër sipërfaqet 
më të rëndësishme janë Laguna e Patokut, delta e Lumit 
Mat, Droja, kënetat e Godullës dhe Neglit.

Përveç vlerave natyrore (flora dhe fauna ujore dhe 
tokësore), ky rezervat i mbrojtur ka një peisazh  tërheqës 
për çdo vizitor. Akoma më i veçantë është për pasionantët 
e natyrës.

Këtu mund të kryhen aktivitete të ndryshme si:

Peshkim
Në Lagunë funksionon shoqata e peshkatarëve të Patokut, 
të cilët me varkat dhe njohuritë e tyre mbi territorin, janë 
miqtë dhe guidat më të mira për adhuruesit e peshkimit. 
Nën shoqërinë e tyre mund të harxhohen ditë dhe orë duke 
peshkuar me grep, rrjeta dhe kurthe në Lagunë, ose në 
deltën e lumit Mat dhe Ishëm.

Shijet e pafundme të detit 
Laguna e Patokut është zona më e njohur për ushqimin 
e detit në Shqipëri, ku mbi 27 restorante ofrojnë një 
shërbim unik të gatimit të prodhimeve të detit, si në 
pjesën e Lagunës, ashtu edhe në zonën përreth: në 
fshatin Gurëz tek Restorant “Laguna e Vjetër” dhe në 
Fushë Kuqe tek “Misiri i Lokes”, në pikën piktoreske të 
Pyllit të Fazanëve.

Vizitorët mund të shijojnë një shumëllojshmëri 
ushqimesh deti, që variojnë nga peshku i pjekur në 
skarë deri tek pjatat e ndryshme të frutave të detit, 
tava tradicionale me ngjala të kombinuara në mënyrë 
perfekte me sallatat e freskëta të perimeve, buka e 
misrit me shëllirë dhe verërat artizanale lokale e të 
zonave fqinje të Rrëshenit dhe Lezhës.

Me pamjen mahnitëse të Lagunës së Patokut dhe 
gjithë gjirit të Drinit në detin Adriatik, si dhe me 
shërbimin miqësor, restorantet e zonës krijojnë 
një atmosferë të ngrohtë e familjare, ku të ngrënit 
kthehet në një përvojë të paharrueshme. Në Lagunën 
e Patokut, bukuria bregdetare shkrihet aq natyrshëm 
me traditat e kuzhinës, ku peshku i freskët dhe 
prodhimet e tjera të detit, gatuhen sipas recetave 
të trashëguara brez pas brezi, duke ruajtur shijen 
autentike dhe pasqyruar identitetin kulinar të Kurbinit.

Kurora e të gjithë këtyre bukurive është vizita tek 
Shenjtërorja Dioqezane, Kisha  “Zoja e Këshillit 
të Mirë” në fshatin Gurëz. Kisha katolike me 
arkitekturën saj është një nga qendrat më të 
rëndësishme të besimit katolik në zonë e cila të 
mallëngjen me historitë e martirëve të fesë në 
periudhën komuniste, si një muze i sakrificës së 
kësaj zone në mbrotjen e besimit dhe të fesë. 

Akomodimi
Vizitorët mund të akomodohen në zona kampingu 
afër restoranteve të shumta në zonë, hoteleve 
buzë Rrugës së Kombit dhe në shtëpitë pritëse të 
zonës.

Monumenti i 
Betejës së Albulenës

Në zemër të tokës së Kurbinit, mes shijeve të 
pasura të ushqimit tradicional dhe legjendave 
mijëvjecare të ullirit!
Zona e Kurbinit është e njohur për fushat e begata dhe 
plantacionet mijëvjeçare të ullinjve në Gjorëm, Zhejë, 
Shënmri, Mamurras dhe në gjithë zonën kodrinore të 
kësaj krahine. Ulliri është dëshmitari natyror i historisë 
dhe kulturës së lashtë të Kurbinit. Banorët tregojnë 
me krenari se që në kohët e Skënderbeut, çdo çift i 
sapomartuar mbillte një ulli, simbol i fatit dhe i lidhjes 
me tokën.  

Vizitorët mund të eksplorojnë zemrën e tokës 
Kurbinase dhe ullishtet  në këmbë, me biçikleta, 
ose makina, duke filluar udhëtimin nga bregdeti 
i Adriatikut e duke ngjitur kodrat ku shtrihen 
ullinjtë shekullorë. Akoma sot, banorë të zonës 
demonstrojnë përgatitjen e vajit të ullirit në mënyrën 
tradicionale, duke ofruar një përvojë autentike dhe të 
paharrueshme agroturistike.

Turi i ullirit, i njohur tashmë në të gjithë rajonin e 
Mesdheut, ofron një eksperiencë të pasur për vizitorë 
të ndryshëm. 

Me promovimin e duhur, 
ullishtet e Kurbinit 
mund të bëhen 
një destinacion 
i rëndësishëm i 
këtij turi rajonal, 
duke kombinuar 
traditën, 
kulturën dhe 
shijen autentike 
të rajonit.

Kulinaria e pasur
Vizitorët e rrugës së ullirit në 
Kurbin mund të organizojnë 
aktivitete të ndryshme si 
degustime të produkteve 
me vaj ulliri dhe gatimeve 
tipike të zonës: pula me qull, 
mish derri i skuqur, mish keci të 
Shënmrisë, karabec me fasule, 
ullinj të konservuar, laknurin, 
perime stine, lakër të zezë dhe 
djath lokal të shoqëruar me verë 
dhe raki artizanale.

Agroturizmet e zonës ofrojnë 
specialitete të pasura të 
kuzhinës tradicionale të 
Kurbinit. Tek “Lahuta e 
Vjetër”, vizitorët mund të 
bëhen pjesë aktive e jetës së 
familjes: të bashkohen me 
familjarët dhe të gatuajnë së 
bashku gatime tradicionale, 
të marrin pjesë në aktivitetet 
e përditshme dhe të 
përjetojnë eksperiencat 
lokale në mënyrë të 
drejtpërdrejtë.

Pas gjithë këtyre të mirave, 
nuk mungojnë festat 
tradicionale, si Festa e 
Zhejës (një ndërthurje e 
festës me ritin e dasmës 
tradicionale Zhejane), Festa 
e Shënmrisë, Festa e Flisë së 
Kurbinit dhe Festa e Ullirit, 
të cilat pasurojnë më tej 
përvojën e vizitorëve.

Atraksionet e tjera 
natyrore
Sapo mbarojnë plantacionet 
e ullinjve, vazhdon vargmali 
i Skënderbeut, ku ndodhen 
burimet ujore të Gurës së 
Gjormit dhe përroi i Gjatoshit 
të Zhejës i cili derdhet në 
liqenin e Zhejës. Rrjedha e 
tyre ka krijuar gryka, kanione, 
ujëvara mahnitëse, ku më 
e spikatura është Ujëvara e 
Gjormit. Gjithashtu dëshmitar 
i një mali plot me bimën e 
mbretit (mareja), që është streha 
natyrore e bletëve. Këtu nuk 
mund të anashkalohet perëndimi 
i diellit mbi detin Adriatik, që 
është një magji më vete.

Atraksionet  
kulturore dhe fetare
Fshatrat e Gjormit, Zhejës, 
Zheja e vjetër dhe Shënmria 
janë shumë të njohura për 
historinë e Skënderbeut, 
Betejën e Albulenës dhe 
harmoninë fetare mes banorëve 
të tyre. Teqeja e Gjormit, Kisha 
Katolike e Shelbumit në Zhejë 
dhe Kisha e Shën Mërisë në 
Shënmri janë objekte fetare 
shumë të njohura në zonë dhe 
që frekuentohen si nga banorët 
e besimit të Krishterë ashtu 
edhe nga ata të besimit Islam. 
Një pasuri e veçantë kulturore 
janë rrënojat e Kishës së Shën 
Mërisë, shpallur monument 
kulture.

Gojëdhënat tregojnë se në 
periudhën e Mesjetës në këtë 
kishë kryenin shërbesat dhe 
lutjet edhe Skënderbeu me 
Donikën.

2.
Akomodimi
Kurbini ofron mundësi akomodimi, të 
përshtatura për çdo shije dhe stil udhëtimi.

Një eksperiencë unike ofrohet nga qëndrimi 
në shtëpitë pritëse, agroturizmet dhe zonat 
e kampingut në fshatrat e Gjormit, Zhejës, 
Mamurasit dhe Shënmrisë, ku vizitorët mund 
të shijojnë natyrën, mikpritjen tradicionale dhe 
ngrohtësinë e banorëve vendas. 

Për ata që preferojnë më shumë komoditet, 
hotelet moderne buzë rrugës nacionale Tiranë 
- Prishtinë ofrojnë dhoma të rehatshme me të 
gjitha lehtësirat e duhura, ideale për vizitorët 
vendas dhe të huaj.

Shënim 
Kjo fletëpalosje është përgatitur për t’ju dhënë një 
pamje të plotë mbi mundësitë që ofron zona e Kurbinit 
në fushën e turizmit kulinar, të kombinuar me vizita 
kulturore, historike, fetare dhe natyrore. Ajo përmbledh 
destinacionet kryesore ku mund të shijohen prodhimet e 
freskëta të detit në Patok, gatimet tradicionale të zonave 
malore dhe produktet vendase që pasqyrojnë traditën 
kulinare të trevës.
Materiali sjell gjithashtu informacion mbi atraksionet 
më të rëndësishme të zonës, duke treguar se si vizitat në 
monumente historike, site kulturore, vende pelegrinazhi 
apo peizazhe natyrore mund të kombinohen lehtësisht 
me eksperiencën gastronomike. Në këtë mënyrë, vizitorët 
kanë mundësi të krijojnë itinerare sipas interesave të tyre, 
kohës në dispozicion dhe mundësive logjistike.
Fletëpalosja është menduar si një mjet udhëzues për 
vizitorët, operatorët dhe agjencitë turistike, duke u ofruar 
ide për organizimin e tureve, paketave dhe itinerareve 
ditore ose disa-ditore në Kurbin. 

Qëllimi kryesor është të prezantohet zona si 
një destinacion ku kulinaria dhe turizmi 

kulturor e natyror ndërthuren për të 
krijuar një përvojë të plotë dhe 

të këndshme për çdo 
vizitor.

             Rrënojat e Kishës së Shën Mërisë 
janë një monument kulture. Gojëdhënat 
tregojnë se në periudhën e mesjetës 
në këtë kishë kryenin shërbesat dhe 
lutjet edhe Skënderbeu me Donikën.  
Ky monument kulture është restauruar 
përmes programit EU4Culture, financuar 
nga Bashkimi Evropian dhe zbatuar nga 
UNOPS në bashkëpunim me Ministrinë e 
Turizmit, Kulturës dhe Sportit. 

Laguna e Patokut Ngjala të fërguara Perëndim në Lagunën e Patokut Kajak tek Laguna e PatokutBukë misri me krem kosi dhe perime

Rrënojat e Kishës së 
Shën Mërisë

Ulliri i Gjormit

Tavë pule me çervish Guri i gjatë në Gjorm

Petë me presh Ujëvara e Gjormit

Byrek me qumësht

Kisha “Zoja Këshillit të Mirë” në Gurëz

Plazhi në Lagunën e Patokut

Informacion për shtigjet mund të gjeni në Wikiloc nën linkun  www.wikiloc.com 






